
ᑐᓂᔭᐅᖃᑕᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᒫᑦᓯ 10, 2021 

 

ᑖᔅᓱᒧᖓ  

 

ᑐᑭᓯᒋᐊᕈᑎ:  

ᐃᓱᒪᓕᐅᖅᑕᐅᔪᖅ: X 

ᐃᓱᒫᓘᑎᒋᔭᖅ: ᐊᖏᖅᑕᐅᓂᖓ 2021 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) 

ᐃᖃᓗᑦᑑᑦᑎᐊᒧ ᐃᖃᓗᐃᑦ (Salvelinus aplinus), ᑮᓇᐅᔭᓕᐅᕋᓂᕐᒧᑦ ᐃᖃᓗᓕᕆᓂᖅ, ᓄᓇᕗᑦ. 

ᓄᓇᙳᐊᖅ: ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᒐᓱᓐᓂᕐᒧᑦ ᓇᒦᓐᓂᖏᑦ ᐃᖃᓗᑦᑑᑦᑎᐊᖅ ᑮᓇᐅᔭᓕᐅᕋᓱᓐᓂᕐᒧᑦ 

ᐃᖃᓗᓕᕆᓂᕐᒧᑦ, ᐱᖃᓯᐅᔾᔭᐅᓯᒪᔪᑦ ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ. 

 

 

 

ᖃᓄᐃᓕᖓᓯᒪᓂᖓ: 

 

2014 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) ᐃᖃᓗᑦᑑᑦᑎᐊᖅ ᑮᓇᐅᔭᓕᐅᕋᓱᓐᓂᕐᒧᑦ 

ᐃᖃᓗᓕᕆᓂᕐᒧᑦ ᐅᓪᓗᒥᒨᖓᓕᖅᑎᑕᐅᓯᒪᔪᑦ ᐊᒻᒪ ᐋᖅᑭᒋᐊᖅᑕᐅᓪᓗᑎ 2021−ᒧᑦ. ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᑕᖃᖅᑎᑦᑎᔪᑦ ᓇᓗᓇᐃᖅᓯᒪᔪᓂᑦ ᐊᒻᒪ ᑕᕝᕗᖓᖓᓪᓚᕆᖅᑦᑐᓂᑦ ᓇᓗᓇᐃᔭᖅᓯᒪᓂᖏᓐᓄᑦ 

ᐃᖃᓗᓐᓂᑦ ᐃᖃᓗᓕᕆᓂᕐᒥᑦ ᖃᓄᐃᓘᖃᑦᑕᕐᓂᖏᓐᓄᑦ, ᐱᖃᓯᐅᑎᓪᓗᑎ ᐱᖅᑯᓯᑐᖃᖏᑦ, ᓇᒦᓐᓂᖏᑦ, ᐃᖃᓗᒐᓱᐊᕈᑏᑦ, 

ᐃᓚᐅᖃᑕᐅᔪᑦ, ᐊᐅᓚᑦᑎᓂᕐᒧᑦ ᐃᓱᒫᓘᑕᐅᔪᑦ, ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖏᑦ ᐊᒻᒪ ᖃᐅᔨᓴᖅᑕᐅᓂᖏᑦ ᐃᖃᓗᐃᑦ 

(Salvelinus aplinus). ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᓇᓗᓇᐃᔭᐃᔪᑦ ᒫᓐᓇᐅᔪᒥᑦ 

ᐊᖏᖅᑕᐅᓯᒪᔪᓂᑦ ᐊᐅᓚᑦᑎᓂᒥᕐᒧᑦ ᐊᑐᖅᑕᐅᔪᓂᑦ, ᒫᓐᓇᐅᔪᒥᑦ ᐊᐅᓚᓂᕆᔭᖏᑦ, ᓚᐃᓴᓐᓯᒧᑦ ᖃᓄᐃᓐᓂᕆᒋᐊᓕᖏᑦ ᐊᒻᒪ 



ᒪᓕᑦᑕᐅᔭᕆᐊᓖᑦ. 

 

ᐱᒻᒪᕆᐅᔪᖅ ᓇᓗᓇᐃᕐᓗᒍ ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐃᓗᓕᖃᕋᓗᐊᖅᑎᓪᓗᒋᑦ 

ᐃᓚᖏᓐᓂ ᑐᑭᓯᒋᐊᕈᑎᓂᑦ, ᐱᖃᓯᐅᔾᔨᖏᑦᑐᑦ ᐊᓯᔾᔨᖅᑐᓂᑦ ᑐᔅᓯᕋᐅᒻᒥᑦ ᐊᐅᓚᑦᑎᓂᕐᒧᑦ ᑎᒥᐅᔪᒧᑦ ᐊᑦᑐᐃᓂᖃᕋᔭᖅᑐᓂᑦ 

ᐃᓕᐅᖃᖅᑕᐅᔪᓄᑦ ᑎᒍᒥᐊᖅᑎᒧᑦ, ᓂᕿᔅᓴᓂᒐᓱᐊᖅᑎᒧᑦ ᐅᕝᕙᓘᓐᓃᑦ ᑎᒍᒥᐊᖅᑎᐅᖃᑕᐅᔪᑦ ᐃᖃᓗᓕᕆᓂᕐᒥᑦ. 

 

ᓇᓗᓇᐃᕐᓗᒍ, ᓄᑖᖅ ᐃᓚᒋᐊᕈᑎᖓ ᐅᓪᓗᒥᒨᖓᔪᒧᑦ 2021 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᓇᓗᓇᐃᔭᖅᓯᒪᓂᖏᑦ ᓄᑖᑦ ᐱᓕᕆᔭᐅᔪᑦ ᐊᒻᒪ ᒪᓕᑦᑕᐅᔭᕆᐊᓖᑦ ᐱᖃᓯᐅᑎᓪᓗᑎ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐃᖃᓗᒐᓱᐊᕈᑏᑦ ᔭᒐᐃᔭᐅᓯᒪᔪᓂᑦ ᐱᓕᕆᐊᖏᑦ ᐊᒻᒪ ᒥᐊᓕᒐᒃᑯᑦ ᐃᒪᕐᒥᐅᑕᓂᑦ ᐆᒪᔪᓂᑦ ᓴᐳᒻᒥᑦᑎᓂᕐᒧᑦ ᐱᖁᔭᖅ 

ᒪᓕᑦᑕᐅᔭᕆᐊᓖᑦ, ᑐᓴᖅᑎᑦᑎᒍᑕᐅᓯᒪᔪᑦ ᑎᒍᒥᐊᖅᑎᐅᖃᑕᐅᔪᓄᑦ. ᒪᓕᓐᓂᐊᕐᓗᒋᑦ ᓄᑖᑦ ᐱᓕᕆᔭᐅᔪᑦ ᐊᒻᒪ 

ᒪᓕᑦᑕᐅᔭᕆᐊᓖᑦ, ᑮᓇᐅᔭᓕᐅᕋᓱᓐᓂᕐᒧᑦ ᓚᐃᓴᓐᓯ ᖃᓄᐃᓐᓂᕆᒋᐊᓕᖏᑦ ᐊᒻᒪ ᐱᑕᖃᕆᐊᖃᖅᑎᑕᐅᔪᑦ ᐅᓂᒃᑳᓕᐅᓂᕐᒧᑦ 

ᐅᓪᓗᒥᒨᖓᓕᖅᑎᑕᐅᓯᒪᔪᑦ ᐅᕙᓂ ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐊᒻᒪ 

ᐊᑐᓕᖅᑎᑕᐅᓂᐊᖅᑐᑦ 2021. ᓇᓗᓇᐃᔭᖅᓯᒪᓂᖏᑦ ᐊᓯᔾᔨᖅᑐᓕᒫᓂᑦ 2021 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᖃᓯᐅᔾᔭᐅᓯᒪᔪᑦ ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 2. 

 

 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ: 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᑭᐅᑕᖅᑐᒧᑦ ᑲᑎᒪᖃᑎᖃᖅᓯᒪᔪᑦ ᑎᒍᒍᒥᐊᖅᑎᐅᖃᑕᐅᔪᓂᑦ ᐃᖃᓗᑦᑐᑦᑎᐊᖅ 

ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓐᓂᑦ ᐃᖃᓗᓕᕆᓂᖅ ᕿᒥᕐᕈᓗᑎ ᐊᒻᒪ ᐅᖃᐅᓯᔅᓴᖃᕐᓗᑎ ᐅᓪᓗᒥᒨᖓᓕᖅᑎᑕᐅᓯᒪᔪᓂᑦ 

ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑲᒪᓂᐅᓚᐅᖅᑐᓂᑦ ᓯᕗᓂᐊᒍᑦ ᐊᒻᒪ ᑭᖑᓂᐊᒍᑦ ᑲᑎᒪᓂᐅᔪᓂᑦ 

ᐊᒻᒪ ᐃᓄᓐᓂᑦ ᐱᖃᑕᐅᑎᑦᑎᓂᐅᔪᓂᑦ ᐃᖃᓗᑦᑑᑦᑎᐊᒥ, ᓄᓇᕗᑦ. ᑭᖑᓪᓕᖅᐹᒥ ᑎᑎᕋᕆᐊᓐᖓᖅᑕᐅᓯᒪᔪᑦ 

ᑐᓂᐅᖅᑲᖅᑕᐅᓚᐅᖅᑐᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓄᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᓄᑦ ᐅᖃᐅᓯᔅᓴᓄᑦ 

ᐅᓇᐅᑎᓪᓗᒍ ᔮᓐᓄᐊᕆ 14, 2021. ᓇᓗᓇᐃᔭᖅᓯᒪᓂᖏᑦ ᑲᑎᒪᑎᑦᑎᓂᕐᒧᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᑦ ᓇᓂᔭᐅᔪᓐᓇᖅᑐᑦ 

ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 3. 

 

ᐅᓪᓗᒥᒨᖓᓕᖅᑎᑕᐅᓯᒪᔪᑦ 2021 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ: 

 ᓇᓗᓇᐃᔭᐃᔪᑦ ᒫᓐᓇᐅᔪᒥᑦ ᐊᐅᓚᑦᑎᓂᕐᒥᑦ ᑎᒥᐅᔪᖅ ᑕᕝᕙᓂ ᐃᖃᓗᓕᕆᓂᕐᒥᑦ, ᐊᑐᖅᑕᐅᓯᒪᔪᖅ 

ᒪᑭᒪᑎᑕᔅᓴᐅᔪᓂᑦ ᐊᐅᓚᑕᐅᓪᓗᓂ ᐃᖃᓗᓕᕆᓂᐅᔪᖅ ᐊᒥᓱᓂᑦ ᐊᕐᕌᒍᓂᑦ; 

 ᐅᓪᓗᒥᒨᖃᓕᖅᑎᑦᑎᔪᖅ ᖃᐅᔨᓴᖅᑎᓄᑦ ᐊᒻᒪ ᐃᓄᐃᑦ ᖃᐅᔨᒪᔭᖏᓐᓂ ᐃᖃᓗᓐᓂᑦ ᐃᖃᓗᑦᑲᐅᓯᒪᔪᑦ ᐊᒻᒪ 

ᑕᐅᖅᓰᒍᑕᓪᓗᑎ 2014−ᒥᓂᑦ ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᐊᑐᓕᖅᑎᑕᐅᔪᓐᓇᓂᑦ;  

 ᖃᓄᐃᓕᓂᖃᖅᑎᑎᖏᑦᑐᖅ ᖃᓄᐃᑦᑐᑐᐃᓐᓇᕐᓄᑦ ᒫᓐᓇᐅᔪᒥᑦ ᐊᖏᖅᑕᐅᓯᒪᔪᓄᑦ 

ᐱᕙᓪᓕᐊᓂᖓ/ᐊᑐᖅᑕᐅᓂᖓ ᐃᖃᓗᓕᕆᓂᕐᒥᑦ; 

 ᑐᔅᓯᕋᖏᑦᑐᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᓄᑖᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓂᑦ; ᐊᒻᒪ 

 ᐊᑕᖏᖅᑐᓂᑦ ᑐᓴᖅᑎᑦᑎᓂᕐᒧᑦ ᐱᕙᓪᓕᐊᓯᒪᓂᖃᖅᑐᖅ ᐊᑦᑐᖅᑕᐅᔪᓕᒫᓄᑦ ᑎᒍᒥᐊᖅᑎᓄᑦ ᐊᒻᒪ 

ᐊᑐᖃᑦᑕᖅᑐᓂᑦ. 

 

ᐊᑐᓕᖁᔭᐅᔪᖅ ᑖᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᓗᑎ ᐅᓪᓗᒥᒨᖓᔪᑦ 2021 ᐃᓚᓕᐅᔾᔭᐅᓯᒪᔪᑦ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑭᖑᕝᕖᓗᑎ 2014 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥ 

ᐊᖏᖅᑕᐅᓚᐅᖅᓯᒪᔪᖅ ᑲᑎᒪᔨᓄᑦ. 



 

 

ᑖᒃᑯᓄᖓ ᐸᕐᓇᑕᐅᓯᒪᔪᖅ:  

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐅᑭᐅᑕᖅᑐᒧᑦ. 

 

ᐅᓪᓗᖓ:  

 

ᕕᕈᐊᕆ 4, 2021 

 

 

ᐱᖃᓯᐅᑎᓯᒪᔪᑦ (4): 

 

ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 1: ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᓇᓗᓇᐃᔭᖅᓯᒪᓂᖏᑦ (ᑐᑭᓯᓇᖅᓯᑎᑕᐅᓯᒪᔪᑦ/ᖃᓪᓗᓈᑎᑐᑦ) 

 

ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 2: ᓇᓗᓇᐃᔭᖅᓯᒪᓂᖏᑦ ᐊᓯᔾᔨᖅᑐᑦ (ᑐᑭᓯᓇᖅᓯᑎᑕᐅᓯᒪᔪᑦ/ᖃᓪᓗᓈᑎᑐᑦ) 

 

ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 3: ᑲᑎᒪᑎᑦᑎᓂᕐᒧᑦ ᓇᓗᓇᐃᔭᖅᓯᒪᓂᖏᑦ (ᑐᑭᓯᓇᖅᓯᑎᑕᐅᓯᒪᔪᑦ/ᖃᓪᓗᓈᑎᑐᑦ) 

 

ᐊᒡᒍᑐᖅᓯᒪᓂᖓ ᑲᑎᓐᖓᔪᓂᑦ 4: ᑕᑕᑦᑐᖅ 2021 ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

(IFMP) (ᖃᓪᓗᓈᑎᑐᑦ/Inuinnaqtun) 


